
მოთხოვნა საგრანტო განაცხადზე (RFA)

[bookmark: _GoBack]ბუტიკური სასტუმრო სახლის მოწყობა

გამოქვეყნების თარიღი: 2 ივნისი, 2020
განაცხადის წარდგენის ბოლო ვადა:  1 ივლისი, 2020   

ძვირფასო აპლიკანტო:

USAID ზრდა პროექტი საქართველოში (ზრდა პროექტი), რომელსაც ახორციელებს ქემონიქს ინტერნეიშენალი (Chemonics International), საგრანტო კონკურსის ფარგლებში აცხადებს აპლიკაციების მიღებას ბუტიკური საოჯახო სასტუმრო/სახლების მომსახურებების განვითარების ხელშესაწყობად. დაგეგმილია ზრდა პროექტის სამიზნე რეგიონებში მდებარე სახლებიდან კონკურსის წესით შერჩევის საფუძველზე სამოდელო, სადემონსტრაციო ბუტიკური სასტუმრო სახლის მოწყობა ნომრების, კვების სფეროს, უსაფრთხოების და მომსახურების სტანდარტების მიხედვით. გაიცემა და განხორციელდება  1 გრანტი USAID/ზრდა პროექტის გრანტების მართვის შიდა პოლიტიკის, USAID-ისა და ამერიკის შეერთებული შტატების სამთავრობო რეგულაციების შესაბამისად.

[bookmark: page2]აპლიკანტებს შეუძლიათ შეკითხვები გამოაგზავნონ წერილობითი სახით ელექტრონულ ფოსტაზე: subawards@zrda.ge; შეკითხვების გამოგზავნის ვადაა 2020 წლის 18 ივნისი, 18:00 სთ. ზრდა პასუხს გასცემს ყველა რელევანტურ შეკითხვას და გამოაქვეყნებს ზრდას ფეისბუქის გვერდზე ან ვებ-გვერდზე: www.zrda.ge არაუგვიანეს 2020 წლის 23 ივნისი. გთხოვთ, გაითვალისწინოთ, რომ არ მოხდება კითხვებზე პასუხების ინდივიდუალურად გაგზავნა.

ასევე, დაინტერესებულ აპლიკანტებს საშუალება ექნებათ დასვან კითხვები და მიიღონ მითითებები აპლიკაციის შევსებასთან დაკავშირებით 2020 წლის 19 ივნისს, 15:00 სთ-ზე გამართულ ონლაინ საინფორმაციო შეხვედრაზე, რომელიც გაიმართება აპლიკაცია ზუმის/Zoom მეშვეობით.

აპლიკანტები, რომლებსაც სურთ დაესწრონ ზემოთ ხსენებულ საინფორმაციო შეხვედრას, უნდა დარეგისტრირდნენ ელექტრონულ ფოსტაზე: subawards@zrda.ge; რეგისტრაცია უნდა შეიცავდეს შემდეგი სახის ინფორმაციას: ორგანიზაციის დასახელება და ასევე,  იმ პიროვნების სახელი-გვარი და ელ. ფოსტა, ვინც დაესწრება საინფორმაციო შეხვედრას. შეხვედრაზე დასასწრებად აპლიკანტებმა რეგისტრაცია უნდა გაიარონ არაუგვიანეს 2020 წლის 15 ივნისისა. თითოეული ორგანიზაციიდან შეხვედრაზე დასწრება მხოლოდ ერთ პირს შეუძლია. 

ზრდა პროექტის თანამშრომლებს არ აქვთ უფლება მოითხოვონ, ხოლო აპლიკანტებს ეკრძალებათ შესთავაზონ მათ ფული, საკომისიო, გასამრჯელო, წილი, საჩუქარი, ფულადი საჩუქარი, ღირებული ნივთი ან კომპენსაცია იმის სანაცვლოდ, რომ დაუმსახურებლად მოიპოვონ ან მიიღონ ხელსაყრელი პირობები აღნიშნულ მოთხოვნასთან დაკავშირებით. პროექტის თანამშრომლისგან ნებისმიერი შეუფერებელი მოთხოვნის შესახებ უნდა ეცნობოს პროექტის ხელმძღვანელს ან გაიგზავნოს ელექტრონულ ფოსტაზე - BusinessConduct@chemonics.com.

ქვემოთ მოცემულია დანართების სია, რომლებიც უნდა წარმოადგინოთ სააპლიკაციო ფორმასთან ერთად:
დანართების ჩამონათვალი:
· დანართი A - განაცხადის ფორმა;
· დანართი B– აპლიკანტის თვიშეფასების ფორმა;
· დანართი C - მოთხოვნილი სერტიფიკატები;
· დანართი D - ზრდა პროექტის სამიზნე რეგიონებისა და თემების სია (არ არის საჭირო ამ დოკუმენტის დართვა წარმოდგენილი განაცხადისთვის).
· დანართი E - განმცხადებლის თანხმობა სახლის გაქირავების სისტემაში ჩართვის შესახებ
· დანართი F განმცხადებლის თანხმობა ექსტერიერის და ინტერიერის ნაწილში ორგანიზაციის მიერ დადგენილი მცირე დეტალების ცვლილების შეტანის შესახებ (წარწერა, დიზაინის ელემენტი ინტერიერში ან ექსტერიერში);

გარდა ზემოთ ჩამოთვლილი დოკუმენტებისა, გთხოვთ, განაცხადს დაურთოთ თქვენი კომპანიის რეგისტრაციის ამონაწერი სამეწარმეო რეესტრიდან, ან შესაბამისი ძალის მქონე დოკუმენტი და გადასახადის გადამხდელად რეგისტრაციის მოწმობა.
 

სექცია I. პროგრამის აღწერა 
IA.	მიზანი
საქართველოს მთიანი და ზღვისპირა მხარე ყოველთვის მოიაზრებოდა „აუცილებლად სანახავ“ ადგილებად. ბევრია საქართველოს მოქალაქე, რომელიც სიამოვნებით იმოგზაურებს ქვეყნის შიგნით და გადაწყვეტს გრძელვადიან დასვენებას, თუ მას ექნება კომფორტულად დარჩენის შესაძლებლობა სათანადო ფასის გადახდის პირობებში. COVID ინფექციით გამოწვეული რისკის შედეგად ოჯახურ, კლასტერულ დასვენებას განსაკუთრებული ყურადღება მიექცევა, როდესაც ერთი კლასტერის ფარგლებში მცირე ჯგუფებს შესაძლებლობა ეძლევა დაისვენონ მთაში ან ზღვისპირეთის სოფლებსა და დაბებში, სადაც მათ დახვდებათ საუკეთესო ბუტიკური სასტუმრო სახლები მაღალი დონის განთავსების და დასვენების ყველა პირობით. 
ბუტიკური სასტუმრო სახლების მომსახურების განვითარება ხელს შეუწყობს ქვეყნის შიგნით ტურიზმის სფეროს განვითარებას, გაზრდის შიდა გადაადგილებას დასვენების მიზნით, მოახდენს პროდუქტის და სერვისების მაღალ დონეზე მიწოდების უზრუნველყოფას რეგიონებში და შესაბამისად მოახდენს ტურიზმის სფეროში ჩართული ყველა დარგის განვითარებას. პროექტის შედეგად რეგიონებში გაჩნდება შესაძლებლობა შეიქმნას ადგილობრივი გადაუდებელი და ყოველდღიური საჭიროებისათვის აუცილებელი ოპერაციების, გართობის და დასვენების კლასტერები, რომ რეგიონებში დასვენება და გადაადგილება ასოცირდებოდეს ისეთი ხარისხის სერვისების მიწოდებასთან, რაც თბილისის და დიდი ქალაქებისთვისაა დამახასიათებელი. სამოდელო სახლის მოწყობით პროექტი მიზნად ისახავს დაინტერესებული პირებისათვის ნათელი გახადოს ბუტიკური სასტუმრო სახლის, როგორც ახალი ტურისტული პროდუქტის,  დასრულებული სახე, რომ ინტერესი გაუღვივოს მცირე მეწარმეებს სათანადო სტანდარტის დანერგვით აამაღლონ საკუთარი პროდუქტის ხარისხი. 
სამოდელო სახლის მოწყობის ფარგლებში დაგეგმილია ყველა საინფორმაციო და ბეჭდური მასალის მომზადება, რაც საჭიროა დამსვენებელთათვის ადგილზე მომსახურებების მისაღებად. პროექტი გააძლიერებს ქალების აქტიურ დასაქმებას, სტუდენტების და ახალგაზრდა თაობის პროფესიულ ორიენტაციას და ტურიზმის სფეროსათვის საჭირო უნარების დაუფლებას სტაჟირების და სეზონური დასაქმების პროგრამების მეშვეობით. რეგიონის მოსახლეობა დაბრუნდება და მეტი ინტერესით დაიწყებს ადგილობრივი ჯანსაღი პროდუქტების წარმოებას, რადგან გაჩნდება მათი გასაღების შესაძლებლობა ადგილზე. მოხდება ქართული სამზარეულოს და კერძების პოპულარიზაცია, ბავშვები ჩაბმული იქნებიან ადგილობრივი ფერმების და მეურნეობის საქმიანობაში. 
საქართველოს მოქალაქეების დიდი ნაწილი უკვე აქცევს ყურადღებას ჯანსაღი ცხოვრების წესს და სურს ჯანსაღი პროდუქტებით კვება დასვენების დროსაც იყოს ხელმისაწვდომი. ასეთი ტიპის განთავსების ობიექტები დასმვენებლებს ადგილობრივად წარმოებული ჯანსაღი პროდუქტებით მომზადებულ საკვებს შესთავაზებენ. 
ორგანიზაციის მიერ დამატებით დაგეგმილია ბუტიკური სასტუმრო სახლების გაყიდვების პლატფორმაში ჩართვა, რის შედეგადაც სახლები განთავსდება ონლაინ პლატფორმაზე, შესაბამისი ფასებით და ხელმისაწვდომი გახდება დასაქირავებლად საქართველოს და მეზობელი ქვეყნების მოსახლეობისათვის დასვენების მიზნით. ბუტიკ სასტუმრო სახლების კონცეფცია ბევრად საინტერესოს გახდის ტურ-ოპერატორებისათვის  გაადგილებას ქვეყნის შიგნით, რადგან გაჩნდება ავთენტურ გარემოში ქართული სტუმარმასპინძლობის და კულინარიული მასტერკლასების მოწყობის შესაძლებლობა კომფორტული განთავსების და დასვენების ფონზე.   
   
IB. ზრდა პროექტის შესახებ

[bookmark: page4]ზრდა პროექტი საქართველოში არის USAID-ის მიერ დაფინანსებული 5-წლიანი პროექტი, რომელსაც ახორციელებს ქემონიქს ინთერნეიშენელი (Chemonics International). პროექტის მიზანია ადგილობრივი სუბიექტების კვალიფიკაციის, პროდუქტიულობისა და ბიზნეს კავშირების გაძლიერება  მოწყვლადი ოჯახებიდან მიკრო, მცირე და საშუალო საწარმოებამდე (MSMEs), რათა მათ შეძლონ თავიანთი წვლილის შეტანა ფართომასშტაბიან ეკონომიკურ ზრდასა და სამიზნე თემების მდგრადობის გაძლიერებაში. ზრდა პროექტი ხელს შეუწყობს მიკრო, მცირე და საშუალო საწარმოების (MSMEs) ზრდა-განვითარებას, გაზრდის სოფლის მეურნეობების შემოსავლის გამომუშავების შესაძლებლობებს და წაახალისებს მწარმოებლებსა და მყიდველებს შორის საბაზრო კავშირების დამყარებას საბაზრო ეკონომიკის გაძლიერების მიზნით. შედეგად, ზრდა გაზრდის შემოსავლებს როგორც მიკრო, მცირე და საშუალო საწარმოებისთვის, ისე საოჯახო მეურნეობებისთვის, შექმნის სამუშაო ადგილებს და აამაღლებს ცხოვრების დონეს სამიზნე თემებში.

IC. პროგრამის დეტალური აღწერა

USAID ზრდა-ს გამოცხადებული საგრანტო პროგრამის ფარგლებში,, ბუტიკური საოჯახო სასტუმრო/სახლების მომსახურებების განვითარების ხელშესაწყობად, დაგეგმილია პროექტის სამიზნე რეგიონებში მდებარე სახლებიდან კონკურსის წესით შერჩევის საფუძველზე სამოდელო, სადემონსტრაციო ბუტიკური სასტუმრო სახლის მოწყობა ნომრების, კვების სფეროს, უსაფრთხოებისა და მომსახურების სტანდარტების მიხედვით. 
პროექტის ფარგლებში მოხდება: 
· ჭურჭლის და სამზარელოს სრული ინვენტარის შეცვლა და განახლება დანადგარების და მოწყობილობების ჩათვლით;
· საწოლების, საბნების, ბალიშების, თეთრეულის, ფარდების და ყველა აქსესუარის შეცვლა და განახლება, საწოლების და მატრასების ჩათვლით;
· ეზოს და გარემოს გამწვანება, დეკორატიული მცენარეების დარგვის და მოვლის ჩათლით;
· უსაფრთხოებისთვის აუცილებელი ინვენტარის, კამერების და დამცავი საშუალებების შეძენა და დამონტაჟება;
· ინტერნეტის, ტელევიზიის და სხვა საინფორმაციო ტექნოლოგიების გამართვა დანადგარების და მოწყობილობების შეძენის ჩათვლით;
· გასართობი და სპორტული ინვენტარის, ეზოს ინვენტარის შეძენა, დამონტაჟება;
· წყლის ავზის დამონტაჟება;
· ტერიტორიის სეზონური შეწამვლა-დეზინფექცია. 
· წარწერები და შიგა მანიშნებლების მომზადება და განთავსება;
· სახლის დაზღვევა.

ზრდას მიერ არ დაფინანსდება ქვემოთ ჩამოთვლილი საგნები:

· ინფრასტრუქტურის ან მშენებლობის ხარჯები, მათ შორის სამშენებლო მასალები;
· ნებისმიერი ტიპის მექანიკური სატრანსპორტო საშუალებები (ავტომობილები, მოტოციკლები, მოტონავები და ა.შ.);
· ცოცხალი პირუტყვი.  

შენიშვნა: ნებისმიერი ტიპის ინფრასტრუქტურული სამუშაო, რაც დაკავშირებული იქნება სასტუმრო სახლის იდეის სისრულეში მოსაყვანად, შესრულებული უნდა იქნეს ბენეფიციარის მიერ.
 

ID.	ნორმატიული / მარეგულირებელი რეგლამენტები

ზრდა პროექტის გრანტები ეფუძნება აშშ-ის საგარეო საქმეთა შესახებ კანონისა და USAID-ის წინასწარი დირექტივების სისტემას (ADS). ორგანიზაციებმა უნდა შეასრულონ ADS თავი 303-ის საფუძველზე წარმოდგენილი მითითება, „გრანტები და თანამშრომლობის ხელშეკრულებები არასამთავრობო ორგანიზაციებისთვის“ და დაექვემდებარონ USAID-ის სტანდარტულ დებულებებს „აშშ-ის არარეზიდენტი არასამთავრობო გრანტების მიმღებებისთვის“, ასევე USAID/ზრდას გრანტების გაცემის შიდა პროცედურებს.

ADS 303 მიუთითებს დამატებით მარეგულირებელ დოკუმენტს, რომელიც გამოსცა აშშ-ის მთავრობის მართვისა და ბიუჯეტის სამმართველომ (OMB) და აშშ-ის საერთაშორისო განვითარების სააგენტომ.
2 CFR 200 „ერთიანი ადმინისტრაციული მოთხოვნები, თვითღირებულების პრინციპები, და აუდიტური მოთხოვნები ფედერალური კონტრაქტებისთვის“, ქვე-ნაწილი E (აშშ-ის აპლიკანტები მთლიანად ექვემდებარებიან 2 CFR 200-ს). 
2 CFR 200 სრული ტექსტი ხელმისაწვდომია შემდეგ ბმულზე: http://www.ecfr.gov/cgi-bin/text-idx?tpl=/ecfrbrowse/Title02/2cfr200_main_02.tpl

ზრდამ უნდა უზრუნველყოს, რომ USAID-ის გრანტის მიმღები ყველა ორგანიზაცია ასრულებს ზემოთხსენებულ მითითებს, მათი გრანტების პირობებისა და დებულებების შესაბამისად.

USAID უფლებას იტოვებს ნებისმიერ დროს მთლიანად ან ნაწილობრივ შეწყვიტოს ზრდა პროექტის უფლებამოსილება გრანტების გაცემის ნაწილში.


ნაწილი II. ინფორმაცია გრანტის გაცემის შესახებ

გრანტების გაცემა განხორციელდება როგორც ზრდა პროექტის გრანტების მართვის შიდა პოლიტიკის, ისე USAID-ისა და ამერიკის შეერთებული შტატების სამთავრობო რეგულაციების შესაბამისად. ზრდა პროექტი ამ კონკრეტული გრანტის ფარგლებში თანამშრომლობს არა- კომერციულ ორგანიზაციასთან “პარტნიორები ტურიზმისათვის” და მათ მიერ მომზადებული პროექტის “ბუტიკური არდადეგები საქართველოში” კონცეფციის და დადგენილი სტანდარტის თანახმად მოახდენს სამოდელო ბუტიკური სასტუმრო სახლის (1 სახლი) მოწყობას ზემოთ ჩამოთვლილი მომსახურებების ჩათვლით მაქსიმუმ 55,000.00 (ორმოცდათხუტმეტი ათასი) ლარის ოდენობით (შესაძლოა ნაკლები, წარმატებული აპლიკანტის მოთხოვნების ანალიზის შესაბამისად). ორგანიზაცია “პარტნიორები ტურიზმისათვის” დამფუძნებელები არიან ტურიზმის სფეროს წამყვანი სპეციალისტები. ორგანიზაცია შეიქმნა ტურიზმის სფეროს მხარდაჭერის მიზნით და პოსტ პანდემიური მოვლენების გავლენის შესარბილებლად. 
გრანტის გაცემა მოხდება ფინალურ ეტაპზე შერჩეული სახლის მეპატრონისათვის ორგანიზაცია “პარტნიორები ტურიზმისათვის” დადგენილი შესყიდვის დეტალური სიის და შერჩეული მომწოდებლების მიხედვით.

ვადები და ხანგრძლივობა: ზრდას გათვლებით წარმატებული აპლიკანტების შერჩევისა და გრანტების ხელშეკრულებების გაფორმება მოხდება 2019 წლის 15 ივლისიდან 15 აგვისტოს ჩათვლით. საგრანტო პერიოდად გათვლილია მაქსიმუმ 3 თვე. 

ნაწილი III. კონკურსზე დასაშვებ აპლიკანტთა შერჩევის კრიტერიუმები

· აპლიკანტი უნდა იყოს საქართველოს მოქალაქე;
· განმცხადებლის კუთვნილებაში არსებული სახლი უნდა მდებარეობდეს პროექტი ზრდას სამიზნე რეგიონში (იხ. დანართი D); 
· სახლი უნდა მოიცავდეს მინიმუმ 2 საძინებელს, სასტუმრო ოთახს და სამზარეულოს;
· სახლში, ან ეზოში უნდა იყოს კეთილმოწყობილი სველი წერტილი;
· სახლს უნდა ჰქონდეს ეზო ღია ცის ქვეშ აქტივობების მოსაწყობად; 
· სახლის მეპატრონეს უნდა ჰქონდეს გაქირავების მომსახურებების შეთავაზების სურვილი, რომ სახლი განთავსდეს ონლაინ პორტალზე;
· სახლის მეპატრონე თანახმა უნდა იყოს განხორციელდეს მცირე ჩარევა სახლის ექსტერიერში და ინტერიერის დეტალებში ორგანიზაციის მიერ დადგენილი სტანდარტის შესაბამისად.
· გრანტის მიღებამდე, აპლიკანტებმა ხელი უნდა მოაწერონ ამ მოთხოვნას დანართის სახით თანდართულ მოწმობებს და ზრდა პროექტი მათ წარმოდგენილ აპლიკაციებთან ერთად განიხილავს;
· ამ მოთხოვნის საფუძველზე გაცემული ნებისმიერი ისეთი გრანტის შემთხვევაში, რომელიც არ არის წარმოდგენილი ნატურით და/ან შეადგენს ან აჭარბებს 25,000 აშშ დოლარს, გრანტის მიმღებ პირებს მოეთხოვებათ, რომ საგრანტო ხელშეკრულებაზე ხელმოწერის მომენტამდე წარმოადგინონ მონაცემთა უნივერსალური ნუმერაციის სისტემით (DUNS) მინიჭებული ნომერი. თუ აპლიკანტს უკვე აქვს DUNS ნომერი, ის მითითებულ უნდა იქნას განაცხადში. წინააღმდეგ შემთხვევაში, აპლიკანტები ვალდებულნი არიან, აიღონ ნომერი გრანტის მიღების მომენტამდე. USAID/ზრდა პროექტი დაეხმარება წარმატებულ აპლიკანტებს DUNS ნომრის მიღების პროცესში. ამ ნომრის მიღება	შესაძლებელია	ინტერნეტით	შემდეგ ვებ-გვერდზე: http://fedgov.dnb.com/webform/pages/CCRSearch.jsp;
· წარმატებული აპლიკანტი იმუშავებს USAID/ზრდა პროექტის მარკირების და ბრენდინგის გეგმის შესაბამისად. ზემოხსენებული გეგმა დართული იქნება საგრანტო ხელშეკრულებაზე;
· რელიგიურ და საზოგადოებრივ ჯგუფებს დაფინანსების თანაბარი შესაძლებლობა ექნებათ წინასწარი დირექტივების სისტემის (ADS) 303.3.2-8-ში მოცემული მითითებების შესაბამისად, გარდა იმ შემთხვევებისა, თუ რელიგიური ორგანიზაციები ემსახურება დისკრიმინაციულ და რელიგიურ მიზნებს და გამოცხადებული გრანტის მიღების მთავარი ამოცანა რელიგიური ხასიათისაა. 


ნაწილი IV. განაცხადის შევსება და წარდგენა 

IVA.	ინსტრუქციები აპლიკანტებისთვის

ამ საგრანტო კონკურსის ფარგლებში, გრანტის მიმღები ვალდებულია ზრდას მიაწოდოს შემდეგი მასალები:  
1. დეტალურად შევსებული ანკეტა;
2. ამონაწერი რეესტრიდან სახლის კუთვნილების შესახებ;
3. განმცხადებლის პასპორტის ასლი;
4. სახლის ფოტო ექსტერიერის (გარედან) და თითოეული ოთახის ფოტო;
5. სველი წერტილის ფოტო;
6. ეზოს ფოტო;
7. განმცხადებლის თანხმობა სახლის გაქირავების სისტემაში ჩართვის შესახებ დანართი E-ს მიხედვით;
8. განმცხადებლის თანხმობა ექსტერიერის და ინტერიერის ნაწილში ორგანიზაციის მიერ დადგენილი მცირე დეტალების შეტანის შესახებ (წარწერა, დიზაინის ელემენტი ინტერიერში ან ექსტერიერში) - დანართი F-ის მიხედვით.
9. დანართი C-ის მიხედვით მოთხოვნილი სერტიფიკატები.


IVA1. აპლიკანტის თვითშეფასება

გრანტის მიმღები ყველა ორგანიზაცია გაივლის წინა საგრანტო რისკების შეფასების პროცედურას, რომელიც ჩატარდება ზრდა პროექტის მიერ. ამ პროცედურის მიზანია იმის დადგენა, აქვს თუ არა ორგანიზაციას ის მინიმალური შესაძლებლობები, რომლებიც აუცილებელია აშშ-ის სამთავრობო სახსრების განკარგვისთვის. აპლიკანტის თვითშეფასების ფორმის შევსება არის პირველი ეტაპი წინა საგრანტო რისკების შეფასების პროცესში. აპლიკანტის თვითშეფასების ფორმა მოცემულია დანართის სახით.

აპლიკანტებს, რომელთა განაცხადები სრულადაა შევსებული და აკმაყოფილებს ან აჭარბებს შესაბამისობის შეფასების კრიტერიუმებს, მომდევნო ეტაპების შესახებ ეცნობებათ განაცხადის განხილვის პროცესში.

IVA2. საგრანტო განაცხადი

აპლიკანტებმა უნდა წარმოადგინონ შევსებული საგრანტო განაცხადი თანდართული ფორმატების გამოყენებით და გაითვალისწინონ დანართში მოცემული ინსტრუქციები და მითითები. განაცხადის ფორმა თან ახლავს ამ მოთხოვნას დანართებში.
 
განაცხადი ხელმოწერილი უნდა იყოს აპლიკანტის უფლებამოსილი პირის მიერ.


IVA3 ხარჯები, რომლებიც არ ანაზღაურდება ზრდა პროექტის მიერ:

ზრდა პროექტის გრანტის ფარგლებში მიღებული სახსრები არ შეიძლება გამოყენებულ იქნას შემდეგი აქტივობებისთვის:

· ცერემონიები, წვეულებები და სხვა პირადი სახის ღონისძიებები;
· მშენებლობა ან ნებისმიერი სახის ინფრასტრუქტურული საქმიანობა; 
· შეზღუდული საქონლის შესყიდვები, როგორიცაა სასოფლო-სამეურნეო საქონელი, მოტოციკლები, ფარმაცევტული პრეპარატები და კონტრაცეპტივები, პესტიციდები, მეორადი აღჭურვილობა, USAID-ის  წინასწარი ნებართვის გარეშე აშშ-ის მთავრობის ჭარბი ქონება და სასუქები. იმ შემთხვევაში, თუ შეზღუდული საქონლის შესყიდვა აუცილებელია, ქემონიქსი ხელშეკრულების წარმომადგენლის მხრიდან დადასტურებას და აკრძალავს მიმღებისთვის ასეთი საქონლის შესყიდვის პროცესს; 
· USAID-ის რეგულაციების მიხედვით აკრძალული საქონელი, მათ შორის და არა მხოლოდ სამხედრო და სათვალთვალოს აღჭურვილობა, პოლიციის ან სამართალდამცავების აღჭურვილობა, აბორტის მოწყობილობა და მომსახურებები, ამინდის ცვლილების მოწყობილობა, ფუფუნების საგნები და აზარტული თამაშების აპარატურები;
· იმ საქონლის ან მომსახურებების შესყიდვა, რომელიც იზღუდება ან იკრძალება USAID-ის წარმოშობის/წარმოების ადგილის შესახებ რეგულაციისა (22 CFR 228) და სხვა სტანდარტული დებულებების შესაბამისად; ან იმ ქვეყნებიდან ან მომწოდებლებისგან, რომელიც შეტანილია USAID-ის მიერ განსაზღვრულ ჩამონათვალში უფლებამოსილება შეჩერებულ, აკრძალულ ან შეუსაბამო პირთა შესახებ შემდეგ ვებ-გვერდზე: http://www.sam.gov; 
· შესყიდვები ან საქმიანობები, რომელთა შესრულება არ ემსახურება გრანტის იმ მიზნებს, ისე როგორც არის განსაზღვრული ქემონიქსის მიერ, მათ შორის გრანტის მიმღების სათავო ოფისის ხარჯები, რაც პირდაპირ კავშირში არაა აღნიშნული პროეტის განხორციელებასთან; 
· გრანტის მიმღების წინა (გრანტის მიღებამდე) ვალდებულებები და/ან ვალები;
· საურავები და პირგასამტეხლოები;
· შემოწირულობების ფონდის ჩამოყალიბება;
· USADI-ისა და/ან ფედერალური რეგულაციების შესაბამისად, სხვა დაუშვებელი ხარჯები, როგორიცაა ალკოჰოლური სასმელები. იხილეთ 2 CFR 200, ნაწილი E, „ღირებულებების პრინციპები“ და FAR 31.2 “ღირებულებების პრინციპები კომერციული ორგანიზაციებისთვის“
· არაპირდაპირი ხარჯები, როგორიცაა, და არა მხოლოდ, საზედნადებო ან ირიბი დანამატები (სანამ აპლიკანტი არ წარმოადგენს დამადასტურებელ დოკუმენტებს მსგავსი განაკვეთების შესახებ აუდიტის ან USAID-ის მიერ გაცემულ არაპირდაპირი ხარჯების განაკვეთის შეთანხმებულ ხელშეკრულებას (NICRA)). არაპირდაპირი ხარჯები არასდროს არის ნებადართული გამარტივებული გრანტების შემთხვევაში. 

IVB	განაცხადის წარდგენა

განაცხადები წარდგენილ უნდა იქნას ქართულ ან ინგლისურ ენაზე და მათი მოცულობა არ უნდა აღემატებოდეს 10 გვერდს. 
განაცხადების (ტექნიკური აპლიკაცია და ბიუჯეტის შეთავაზება და დამატებითი დოკუმენტაცია) წარდგენა/ჩაბარება შესაძლებელია ელექტრონულად შემდეგ ელექტრონულ ფოსტაზე: subawards@zrda.ge და/ან ბეჭდური ფორმით ზრდა პროექტის ოფისში, შემდეგ მისამართებზე: 

თბილისი - ნინო რამიშვილის  ქ. 1-ლი ჩიხი #9
ზუგდიდი - რ. ლაღიზის ქუჩა #3
გორი - სტალინის გამზირი #27/1
ახალციხე - წმინდა დავით და კონსტანტინეს ქუჩა #21ა
მარნეული - რუსთაველის ქუჩა #48
ახმეტა - ლესელიძის ქუჩა #36

განაცხადში	აუცილებლად	უნდა	მიეთითოს	მოთხოვნის	(RFA) ნომერი 108-3002E-005-S-2020 

განაცხადების შემოტანის ბოლო ვადაა 2020 წლის 1 ივლისი, 18:00 სთ ადგილობრივი დროით. დაგვიანებული ან შეუსაბამო განაცხადები არ განიხილება.



ნაწილი V. განაცხადის შეფასების კრიტერიუმები

ყველა განაცხადი შეფასდება ზრდა პროექტის ტექნიკური ჯგუფისგან დაკომპლექტებული შიდა შეფასების პანელის მიერ; რეკომენდაციები შესაძლოა დეტალურად განხილულ იქნას უფრო დიდი ჯგუფის მიერ. წინასწარი გეგმები შეფასდება შემდეგი კრიტერიუმების მიხედვით აქტივობის მენეჯერის მიერ. 

  სრული განაცხადები შეფასდება ცხრილში მითითებული კრიტერიუმების მიხედვით:

	შეფასების კატეგორია
	შეფასება (ქულა)

	სახლის ადგილმდებარეობა 
	30 ქულა

	სახლის მდგრადობა - ექსტერიერი და ინტერიერი
	30 ქულა

	სახლის პარამეტრები ანკეტის მიხედვით
	20 ქულა

	სახლის გაქირავების პოტენციალი 
	20 ქულა

	მაქსიმალური ქულა
	100 ქულა



ნაწილი VI. ინფორმაცია გრანტის მიღებისა და ადმინისტრირების შესახებ

ყველა გრანტი ექვემდებარება საბოლოო მოლაპარაკებას, დაითვლება და გაიცემა ქართულ ლარში. გრანტის ფარგლებში გაწეული ყველა ხარჯი უნდა იყოს დასაშვები, დათვლადი და გონივრული/მიზანშეწონილი. განაცხადებს თან უნდა ერთვოდეს დეტალური და რეალისტური ბიუჯეტი, როგორც ეს აღწერილია სექცია IV-ში.

წინამდებარე მოთხოვნის გამოქვეყნება და განაცხადის შევსების პროცესში დახმარება არ გულისხმობს ზრდა პროექტის მიერ გრანტის გაცემას ან არ ავალდებულებს მას აპლიკანტების მიერ განაცხადის მომზადებასა და წარდგენაში გაწეული ხარჯების დაფარვას. გარდა ამისა, ზრდა პროექტი უფლებას იტოვებს მიიღოს ან დაიწუნოს ნებისმიერი ან ყველა მიღებული განაცხადი და უფლებამოსილია მოითხოვოს დამატებითი განმარტებები განმცხადებლებისგან. 
გვ. 9 / 13-დან

